
Aurreikusitakoa koronabirusak hankaz gora jarri badu ere, Arabako udalek ez dute amore eman eta lanean 
dabiltza udari begirako aisialdi eta kultura eskaintza prestatzen. Diputazioan ere kontingentzia-plana 
osatzen ari dira, ekainaren 13an bainu denboraldia zabaldu ahal izateko. Testua: Mirian Biteri. 

Udak dakartzan 
proposamen 
berezien zain 

4 ALEA



ALEA 5

K
oronabirusak eraginda, oraindik ere muga asko baldin 
badaude ere, apurka badoa egoera normaltasunerako 
bidea egiten: astelehenetik badago etxekoekin edo 
lagunekin elkartzeko aukera eta baita kirola taldean 
praktikatzeko ere. Eguraldia lagun, gainera, etxetik kanpo 
egoteko gogoa piztu egin da arabarron artean; herrialdeko 
erakundeak horretaz jabe dira, eta dagoeneko hasi dira 

datozen hilabeteotako plangintzak pentsatzen eta hainbat 
udalerritan baita zehazten ere.  

Asparrenean, adibidez, aste osoa eman dute horren gainean hitz 
egiten. Txelo Auzmendi alkateak azaldu du erabaki zehatzak 
egunotarako deituta dauden bilkuretan hartuko badira ere, adostuta 
dutela jarraituko duten ildoa. "Zerbitzu guztiak egokitzearen 
aldekoak gara. Osasun krisia hasi zenetik saiatu gara, ahal izan den 
neurrian, eta moldatuta bada ere, horiek mantentzen; eta 
aurrerantzean ildo beretik jarraituko dugu", azpimarratu du. San 
Pedro jaiak ate joka dituzte Araian, eta horiekin aurrera egingo dute: 
"Ez dira orain arteko festak bezalakoak izango. Oso programa apala 
izango da, baina ospatuko ditugu". Herriko eragile eta auzokideen 
batera dabiltza "Araiarentzat bakarrik" begirako jaiak antolatzen: 
"Ekimen masiboak saihestuko ditugu, eta horien ordez auzoz-auzo 
sakabanatuta egongo diren ekintza xumeak izango ditugu, hala 
nola, sukaldaritza lehiaketaren bat, trikitixa eskolako taldeen kalejira 

Ekainaren 13an zabalduko da bainu 
denboraldia Arabako urtegietan; goiko 
irudian, Landako eremua. MIRIAN BITERI



Sakonean

edo umeentzako magia 
ikuskizuna. Aukera ezberdinak 
aztertzen gabiltza". Bestalde, 
abuztuko umore antzerki jaialdi 
ospetsuan ere pentsatu dute: 
"Ez da betikoa izango. Gertuko 
taldeak izango ditugu aurten, 
Arabakoak edo Euskal 
Herrikoak". Udan zehar 
antolatzen diren gainerako 
jarduerekin ere antzera 
jokatuko dute.    

Arraia-Maeztun ere lanean 
dabiltza. Anartz Gorrotxategi 
alkateak azaldu du 
aurrekontuak berrikusi ostean, 
datorren asteazkenean osoko 
bilkura egingo dutela udari 
begirako plangintzan 
aurreratzen joateko. Gogorarazi 
du Arraia-Maeztu bezalako 

udalerri txiki batean baliabideak "murritzak" direla; are gehiago, 
Aldundiak udalei ematen dion ekarpenaren murrizketaren ondotik. 
Hori kontuan izanda eta segurtasun baldintza zorrotzen ondorioz, 
aipatu du "zaila" izango dela igerilekuak bezalako azpiegiturak 
zabaltzea; berdin gertatuko da umeei zuzendutako udalekuekin eta 
gainerako jarduerekin. Dena dela, gaineratu du saiatuko direla 
datozen hilabeteotarako hainbat kultura jarduera mantentzen, hala 
nola, Korterraza edo Magialdia. Nagusientzako eguneko arretarako 
zentroa zabalik mantentzearen aldekoa ere bada Gorrotxategi. 
"Dena dela, osoko bilkuran adostu beharko dugu zer egin eta zer 
ez", gaineratu du.  

Garaio eta Landa, ekainaren 13tik zabalik
Bainu denboraldia ere iristear dago. Azken orduko aldaketarik ez 
badago, ekainaren 13tik aurrera egongo dira erabilgarri Arabako 
"hondartzak". Ingurumen diputatu Josean Galerak jakinarazi 
duenez, Garaioko eta Landako parkeek duten zabalera kontuan 
izanda, ez da murrizketa handirik izango, eta "komun, dutxa eta 
garbiketa guneetan aldaketa txikiak" baino ez dira egin beharko 
koronabirusak eragindako egoera berrira egokitzeko. Arabako 
Batzar Nagusietan asteon egindako agerraldian aurreratu du 
kontingentzia-plan bat osatzen ari direla horren harira, "Eusko 

Zumalde parkean dago Arraia-Maeztuko igerilekua. ARRAIA-MAEZTUKO UDALA

Jaurlaritzako Osasun Sailaren eta ministerio-aginduen jarraibideen 
babesean" garatuko dena. 

Arraia-Maeztuko alkateak agerian utzi duen bezala, igerilekuetan 
ez da horren erraza izango ezarritako jarraibideak betetzea. 
Gasteizko Udaletik, esaterako, iragarri dute oraindik ez dutela 
zehaztu igerilekuen irekiera data, ez eta bertako funtzionamendua 
ere. Osasun agintarien eta gainerako udalen irizpide bateratuaren 
zain daudela aipatu dute. Osakidetzak, bitartean, bainu 
eremuetarako osasun irizpideak argitaratu zituen pasa den astean; 
krisia hasi zenetik emandako ohiko gomendioei honako hauek 
gehitu dizkio, besteak beste: pilaketak saiheste aldera hondartzetan 
eta igerilekuetan bizpahiru ordutik gora ez egotea; eskuoihalik ez 
partekatzea; eta etxera heldu bezain pronto, bainujantziak 
garbitzea. Bestalde, eremu horietako kudeatzaileek baloratu 
beharko dute edukierak kontrolatzen dituzten, gehieneko 
egonaldiak ezartzen dituzten edo ordu-tarteak ezartzen dituzten; 
eta horretan lanean dabiltza, hain justu ere, Gasteizko zein 
herrialdeko bestelako erakundeetako ordezkariak.

Gatz haranean, gune berria
Baina, bainuaz gain, herrialdean ere badaude bestelako 
proposamenak. Larunbatean, esaterako, Añanako Gatz Harana 
zabaldu zuten berriro ere arabarrentzat. Bisita gidatuak eskaintzen 
hasi dira gatzagak ezagutzeko; gehienez ere, 10 pertsonaz 
osatutako taldeak antolatzen dituzte. Gainera, hainbat ibilbide 
prestatu dituzte, ordutegi ezberdinetan, familiek edo lagun taldeek 
elkarrekin egin ahal izateko. Horrez gain, gatz tailerrean parte 
hartu ahal dute bisitariek, hilabeteotan egokitutako 900 metro 
koadroko gune berri batean; zabalera horri esker, hiru tailer egin 
ahal izango dituzte bertan aldi berean. Hori lortzeko, 32 gatz 
larrain, bost putzu, biltegi bat eta hiru trabukete birmoldatu behar 
izan dituzte eta erabiltzaileentzako ibilbideak egokitu. Gatza 
Haranaz gain, etxetik gertu beste hamaika eskaintza izango dira 
aukeran. 

"ZAILA IZANGO DA 
IGERILEKUAK 
IREKITZEA EDO 
UDALEKUAK EGITEA"
ANARTZ GORROTXATEGI, 
ARRAIA-MAEZTUKO ALKATEA

"GARAIO ETA LANDAKO 
PARKEETAN ALDAKETA 
TXIKIAK BAINO EZ DIRA 
EGIN BEHAR"
JOSEAN GALERA,                     
INGURUMEN DIPUTATUA

"ZERBITZU GUZTIAK 
EGOKITZEAREN 
ALDEKOAK IZAN GARA 
HASIERATIK"
TXELO AUZMENDI,                
ASPARRENEKO ALKATEA

ALEA 7



8 ALEA

Sakonean

Liburuak itzultzeko epea Gasteizen

Gasteizko Udalaren Liburutegi Sareak maileguak 
jasotzeko zerbitzuari berrekin dio. Maileguak 
ekainaren 5a baino lehen itzuli beharko dira gizarte 
etxeetan, aldez aurretik hitzordua eskatuta. 8.554 
lagunek alarma egoera hasi aurretik hartutako 
materiala dute une honetan; guztira, 20.372 funts. 
Materialak maileguan hartu ziren gizarte etxe berean 
itzuli behar dira, eta hitzordua udalaren webgunean 
edo 945-16 16 18 telefono zenbakian hartu daiteke. 
Gizarte etxeak itxita daude oraingoz, baina bakoitzak 
gune bat egokituko du, sarreratik gertu, zerbitzua 
eskaintzeko. Itzulitako dokumentuak berrogeialdian 
egongo dira 15 egunez. Epe hori igarota, berriro 
agertuko dira eskuragarri katalogoan.GASTEIZKO UDALA

Ikasle gutxi ikasgeletan

DBHko laugarren ikasturteko, Batxilergoko eta LHko 
ikasle gutxi itzuli dira klasera Araban aste honetan. 
Egibideko Molinuevo eta Arriagakoak izan dira 
lehenak ikasgeletara joaten, baina ikasle gehienak 
ekainean zehar hasiko dira, modu mailakatuan. 
Gehienetan, selektibitatea prestatzeko, errefortzua 
jasotzeko edota azterketak egiteko izango da. Hala 
egingo dute Kristau Eskolako zentroetan, Los Herran 
institutuan eta Koldo Mitxelenan. Itzuleraren harira, 
ELA, LAB, Steilas, CCOO eta UGT sindikatuek 
protesta egin dute Eusko Jaurlaritzaren egoitzaren 
aurrean eta bertan salatu dute Hezkuntza Saila 
"inprobisatzen eta sindikatuekin mintzatu gabe" ari 
dela erabakiak hartzen.EILAS

Astelehenean irekiko ditu Lanbidek ateak

Lanbide zerbitzuaren bulegoek ekainaren 1etik 
aurrera jendeari aurrez aurre arreta emateko zerbitzua 
zabalduko dute. Halere, aurretiko hitzordua eskatu 
beharko da Lanbideren webgunean edo telefonoz: 
945 160 600 / 630 305 452. Halaber, webgunean eta 
harremanetarako telefonoetan bulego batera joateko 
beharrik gabe egin daitezkeen izapide guztiak jarriko 
dituzte herritarren eskura: Lanbiden izena ematea, 
NireLanbidenet-era sartzeko pasahitzak eskatzea, 
LEABD (enplegua eskatzeko txartela) dokumentua 
eskatzea, berriztatze-dataren informazioa eskatzea, 
ziurtagiriak bidaltzea, prestakuntza-ikastaro bateko 
aurretiko izen-ematea edo enplegu-eskaintzetako 
izen-ematea.LANBIDE

140 hildako Arabako zahar-etxeetan

Martxoaren 1etik maiatzaren 20ra bitartean, Arabako 
zaharren etxeetan bizi ziren 140 pertsona hil dira 
koronabirusaren ondorioz. Hala azaldu du Arabako 
Foru Aldundiak, eta argitu du datuok foru 
erakundearen menpe dauden zahar-egoitzetan eta 
esku pribatuetan daudenetan zenbatu direla. 
Diputazioak azaldu duenez, foru erakundearen 
menpe dauden zaharren egoitzetan, martxoan, 
apirilean eta maiatzean hil diren 98 pertsonatik %68 
Covid-19aren ondorioz hil dira, denera 66 lagun. 
Zadorra egoitzan 15 erabiltzaile hil ziren; Ariznabarran 
14; Sallurtegin 10; Txagorritxun 8; Samaniegon 7; 
San Anton de Armurun 6; San Roken 3; Ajurian 2; eta 
Nuestra Señora de las Viñasen bat. ARABAKO FORU SUHILTZAILEAK

Gure Laguntzara batu da Gorbeialdea

Gorbeialdeko Kuadrillak bonu digitalen kanpaina bat 
jarri du abian, eskualdeko ostalariak, merkatariak eta 
produktoreak babesteko, eta Covid-19ak eragindako 
diru-sarrera faltari aurre egiten laguntzeko. Oraingoz, 
45 enpresa eta saltoki atxiki dira bezeroak eta 
merkatariak lotuko dituen ekimenera. Araban martxan 
dagoen Gure Laguntza plataformaren bidez (http://
gure.laguntza.eus) bezeroak bonoa eros dezake 
establezimendu bakoitzarentzat erreserbatutako 
espazioan, eta, ondoren, salmenta-puntuan bertan 
truka dezake, irekitzen duenean. Kuadrillaren 
laguntzari esker, bonu bakoitzeko 3, 5 eta 10 euro 
aurreztu dezake bezeroak. Gehienez, bi bonu eros 
daiteke establezimendu bakoitzeko.PHOT.OK

2020ko Araba Euskaraz, urriak 18an

Ekainaren 14an ospatzekoa zen aurtengo Araba 
Euskaraz, baina Covid-19ak eragindako osasun 
krisiak Amurrioko jaialdia atzeratzea bultzatu du. 
Azkenik, urriaren 18an egingo da 2020ko Araba 
Euskaraz, Darabagu lelopean. Arabako ikastolen 
festarekin batera, Euskal Herriko ikastolen beste 
jaialdi nagusi gehienek ere udazkenean topatu dute 
ospatzeko aukera: Iparraldeko Herri Urrats irailaren 
20an ospatuko da; Gipuzkoako Kilometroak urriaren 
4an; eta urriaren 18an, Bizkaiko Ibilaldia, Araba 
Euskarazen egun berean. Nafarroari dagokionez, 
ordea, Nafarroa Oinez bertan behera uztea erabaki 
dute. Ezohiko jaiak izango direla argitu dute ikastolek: 
"Gure jaiak berrasmatzen ari gara".AIARALDEA.EUS

A
zken hilabeteetako kolpe gogorraren 
ostean, turismoaren sektorea poliki-
poliki berpizten hasi dela 
nabarmendu du Eroski Bidaiak 
agentziako Egiarte Lizarragak, 
oraindik ere zalantza ugari eta 
ezjakintasuna nagusi den arren. 

Urteroko udako joan-etorri luzeen aldean 
gertuagoko bidaiak eta masifikaziotik 
aldendutako planak aukeratu dituzte askok 
hurrengo oporraldirako.  
Hasi dira, berriz ere, deiak bidaia-agentzian?
Bai, jendea animatzen hasi da, eta azken 
egunetan hamaika erreserba egin ditugu. Hilabete 
zailak izan dira guztiontzat eta merezi dugu 
oporraldi on bat. Guk udaberria galdu dugu, garai 
garrantzitsua guretzat lanean, baina ez hori 
bakarrik, aurreko hilabeteetan egindako lan asko 
ere bertan behera geratu da honen ondorioz... 
Halere, bidaia-agentzian ez dugu etenik izan, eta 
deiak etengabe izan dira kantzelazioetarako; 
aholkulariak lanean izan dira etxetik, batez ere 
bertan behera geratu diren bidaiei irtenbide bat 
ematen eta jarritako dirua berreskuratzeko 
aukerak ematen.

Dirua berreskuratu ahal izan dute bezeroek?
Gehienetan bai. Kontuan izan, hori bidaia-
agentziaren esku ez dagoela askotan, hegazkin 
konpainia batzuek egiten duten ordainketaren 
araberakoa da, eta ez da erraza izaten. Halere, 
kasu horietan saiatu gara bestelako eskaintza 
batzuk egiten bezero horiei, beste leku 
batzuetarako edo beste garai baterako bidaiak 
eskaintzen.
Nolako eskaintza duzue momentu honetan? 
Oraindik zalantza ugari daude. Ekaina erdialdean 
hasiko da jendea Espainiako probintzien artean 
mugitzen, eta bestelako arazorik ez badago batez 
ere estatu mailako bidaiak izango dira nagusi 
aurten. Prezioei dagokienez, gainera, ez da 
aldaketa handirik izango, eta aukera izan daiteke 
hango txokoak deskubritzeko.
Gomendio bila hasita... 
Kostaldeak maite baditugu, Andaluzia aukeratuko 
nuke; besteak beste, hondartza luzeak dituelako 
eta distantzia neurriak mantentzeko aukera 
aproposa izan daitekeelako. Barnealde ezezagun 
bat ere bisitatu dezakegu, naturaz, kirolaz edota 
historiaz gozatu nahi badugu; horretarako bidaia 
polita izan daiteke Gaztela eta Leonera.

"Segurtasuna nahi 
dute askok, eta nabari 
da bidaia aukeretan"
EGIARTE LIZARRAGA EROSKI BIDAIAK

"Ahazteko moduko" hilabeteak igaro ondoren, gutxinaka egoerari buelta ematen hasi da turismoaren 
sektorea, eta bidaia-agentzietan nabari dira erreserbak. Estatuko bidai proposamenak dira nagusi, beste 
herrialde batzuetara zailago, eta nekez izango da Europatik kanpoko oporraldirik.
Testua: Anakoz Amenabar. Argazkia: Egiarte Lizarraga.

Kostaldean jende pilaketak saihestea zaila izango da 
aurten? 
Kostaldeak, dudarik gabe, beti du arrakasta. Eta 
guk ere nabari dugu erreserbetan. Baina aurtengo 
oporrak desberdinak izango dira, eta hainbat 
neurri bete beharko dugu; hori ezin dugu ahaztu, 
goazen lekura goazela. Dena den, ez dut uste 
beste urte batzuetako jendetzarik izango denik, 
batik bat beste herrialde batzuetatik datozen 
bisitarien kopurua nabarmen txikiagoa izango 
delako. Uztailetik aurrera etorri ahal izango dira 
hainbat lekutatik, baina ez guztietatik ere, eta hori 
nabarituko da.   
Europara begira, zer aukera daude? Bidairik saltzen ari 
zarete?
Frantzia, Portugal eta Alemaniarako nahikotxo 
saltzen ari gara. Aurretik, herrialde bakoitza 
aztertu behar dugu, noski, koarentenarik ez 
dagoela ikusi... eta gertatuko denaren 
aurreikuspena egin behar dugu. Uste dut Amerika 
eta Asia ez direla oporraldirako horren eskura 
egongo; lanera joango diren lagunentzako bidaiak 
izango dira, batik bat. Beharbada irailetik aurrera 
izan daiteke, baina uztaila eta abuztua oso gertu 
daude halako erreserbak egiteko. 

Etxe inguruan geratzeko aukera egin dute askok?
Bai, eta guk ere bultzada berezi bat eman nahi 
izan diogu horri. Azken hilabeteetan Euskal 
Herriko apartamentuak, alokatzeko etxe osoak 
edota landetxe aukera gehiago eskaintzen ari gara.   
Koronabirusa dela eta, segurtasuna nahi dute 
herritar askok, eta nabari da bidaia aukeretan. 
Beste alde batetik, kanpotik etorriko direnen 
interesa ere ikusi dugu; Donejakue Bidearen 
inguruko webgune bat du Eroskik, informazio 
ugari eta eguneratutako albisteekin, eta ikusi 
dugu eskaera ugari ari direla egiten beste 
herrialde batzuetatik; haien herrialdetik ateratzea 
posible izango den beste kontu bat da hori...
Bidaia-agentziak bizi izan duen momenturik zailena 
izan da hau? 
Bai. 2008ko krisia ondo gogoratzen dugu, 
negozioarentzat ere latza izan zen, baina ez 
honen modukoa. Orain egun batetik bestera 
heldu da etena, eta denboraldi bat galdu dugu. Bi 
hilabete ahazteko modukoak izan dira. Halere, 
aurrera begira, baikor gaude, eta uste dugu denon 
artean aurrera aterako dugula. Eroski Bidaiak-ek 
40 urte betetzen ditu aurten, eta beste hainbeste 
ospatu nahi ditugu. 

M artxoaren 13an kaleratu zen ALEAn idatzi nuen zutabea 
(Iparragirre gurean) honela amaitzen nuen: "Badakizue 
zer egin asteburu honetan: ditxosozko koronabirus 

zaharra alde batera utzi, kalera irten eta erreparatu karriken izenei. 
Batzuetan sorpresa ederrak topatuko dituzue eta". Bi egun geroago 
alarma egoeran geunden.

Etxealdian geundela lagun batek igorri zidan mezua. "Portatu haiz 
Txema, ziri ederra sartu diguk azken zutabean. Orain kalera irten?". 
Mezuarekin batera erantsita zetorren zutabearen azken esaldia 
nabarmenduta. Bistan da, gogoeta hura idatzi nuenean ez geundela 
konfinamenduan. Gerora etorri zen orain ezagutzen ari garen ekaitz 
harrigarri hau.

Orduz geroztik bi hilabete eta erdi igaro dira. Glaziazio oso bat 
dirudi. Beste hiri batean bizi gara orain. Tarte honetan kaleak 
aldatu, ekonomia hondatu, planeta mudatu eta bizitza bera ere 
dezente arrarotu zaigu. Arima ere kanbiatu zaigula diote batzuek. 
Etxealdiaren gordinean geundenean, hildakoen kopuruak bete-
betean jotzen gintuenean… askoren gogoeta zen: "Hau bukatzean 
dena birpentsatu behar dugu, osasun publikoa, zaintzaren 
garrantzia, ekonomia zirkularra, ingurumenaren egoera, 
turismoaren planteamendua…".

Atea ireki digute eta horrekin batera asmo oneko gogoeta asko 
lurrundu egin direla dirudi. Ez dakit gure oinekin batera 
proposamen sozial horiek ere ez ote duten ihes egin. Balkoietako 
hunkimen kolektibotik egunerokotasun arraro eta indibidualistara 
salto egin dugu. Eztabaida sutsu bat baino gehiago ikusi dut 
terrazako mahai baten bueltan lehena jesartzeko eskubidea nork 
zeukan erabakitzeko.

"Hau dena ongi aterako da" diote oraindik ere hainbat leihotan 
ikus daitezkeen karteltxoek. Umeek eginak dira. Dena ez da ondo 
ateratzen ari. Jende asko bidean gelditzen ari da. Iraganeko inertziak 
eta indarrak esan eta esan ari dira "beno… akaso zerbait aldatu 
beharko da, baina sistema bera… en fin hori ezin da ukitu". 

Denbora agortzen ari zaigu. Ez dakigula gerta umeek irudikatutako 
ostadarrari jazotzen zaiona, hau da, argia aldatu ahala desagertu 
egiten dela. Bi hilabete eta erdi hauetan gertatu zaigun guztia efektu 
optikoa baino ez da izan?  

"ORAINDIK HAINBAT 
LEIHOTAKO 
KARTELTXOEK 'HAU 
DENA ONDO AMAITUKO 
DA' DIOTE..." 

Ostadarra

TXEMA RAMIREZ DE LA PISCINA
KAZETARIA ETA IKERTZAILEA

Plazetan, berriz ere

ANA TERE DIAZ
ARABAKO PENTSIONISTAK LANEAN

Joan den astelehenean, 
maiatzaren 18an, EAEko eta 
Nafarroako pentsiodunek 
astelehenetako mobilizazioei 
berrekin genien. Itxialdian egon 
ostean, segurtasun-neurriak 
ezin hobeto gordez, omenaldia 
egin genien zahar egoitzetan 
hildako pertsonei. Gasteizen 
ordu erdi hunkigarri batez 
Sorozabalen Gernika entzun 
genuen, eta karteletan erakutsi 
genituen Arabako erakundeei 
egoitzetan bizi ziren 139 
lagunen heriotzaren inguruan 
egiten dizkiegun eskaerak. Gure 
ustez, erakundeen lana da 
egoitzek ondo funtzionatzen 
dutela bermatzeko beharrezko 
ikuskapenak egitea, eta, beraz, 
lehenengo kontzentrazio hori 
Foru Aldundia aurrean egin 
zen. Elkarretaratzeak 
Ertzaintzaren baimena izan 
zuen, eta bi ordu-tarteren 
artean egin zen, 70 urtetik 
beherako pertsonek zein adin 
horretatik gorakoek parte har 
zezaten. Jakina, zorrotz 
errespetatu genituen higiene 
eta segurtasun neurri guztiak, 
urruntzeak, maskarak, 
eskularruak.

Nire harridura ETBko 
arratsaldeko saio batean gure 
kontzentrazioaren berri eman 
zutenean bertan parte hartu 
zuen inor agertu ez zenean, 
kontzentrazio horrekin ados ez 
dagoen jubilatu bat baizik. Bere 
argudioak? Gure segurtasuna 
arriskuan jartzen ari dela, 
pentsiodunen mugimendu 
osoak ez duela deitzen, 
konnotazio politikoak dituen 

jarduera dela eta hemendik 
aurrerako aldarrikapenak 
aldatu behar direla 
(ezustekoa!!) egoitzetan gertatu 
denari arreta jartzeko.

Benetan jartzen dugu 
arriskuan segurtasuna neurri 
guztiak betetzen baditugu? 
Kalea lanera doan jendez beteta 
dagoenean eta terraza batean 
ardo batzuk hartzen uzten 

zaigunean, benetan 
pentsiodunak izango al gara 
hausten dugunak? Eta, orduan, 
zergatik eman zigun 
Ertzaintzak baimena? Lehen 
argudio hau ez da zuzena.

Bigarren argudioa: ez da 
pentsiodunen mugimendu 
osoa. Bai horixe! Indarrez ez da 
inor mobilizatzen eta beldurra 
askea dela badakit. Hilabete 
pare bat eman dugu larri, eta 
ulergarria da etxetik irteteko 
eragozpenak dituen jendea 
egotea. Sindrome horrentzat 
ere izen bat dagoela uste dut. 

Araban, Arabako Pentsionistak 
mugimendua biltzen duen 
elkarretaratzea izan zen. 
Batasun-faltaren argudioa 
izugarri gustatzen zaie 
komunikabide batzuei, eta, 
beraz, behin eta berriz 
ateratzen da. Sinplea da, nahi 
duten pertsonek parte hartzen 
dute, ala ez?.

Gai politikoa dela dioen 
argudioari dagokionez, 
onartzen dut: bizitzako azken 
etapan adinekoak pertsona 
gisa artatzeko egoitza 
humanizatuak eta prestatuak 
eskatzea gai oso politikoa da. 
Aurrekontuen kudeaketaren 
araberakoa izango da diru 
gehiago edo gutxiago 
erabiltzen den. Eta hori 
politika da: edo publikoak 
izatearen alde edo negozioa 
izatearen alde zaude.

Egoitzetan arreta jarri behar 
izateari dagokionez, ez dut ia 
aipatu ere egiten, lehen 
kontzentrazio horretan horixe 
egin zelako.

Hala ere, egoitzetako egoerak 
ekarri duen drama eta lotsaz 
gain, erabat sinetsita nago 
plazetara itzuli behar dugula. 
Arrazoiak ez dira falta gure 
aldarrikapenak, bidezkoak 
direnak eta, hain zuzen ere, 
adinekoen egoerarekin 
zerikusia dutenak, berriz ere 
mahai gainean egon daitezen.

Oso haserre gaude ez bakarrik 
egoitzetan bizi izandakoarekin, 
baizik eta, oro har, zainketen 
gaiarekin, etxez etxeko laguntza-
zerbitzuarekin, denbora luzez 
beharrezkoa den babesik gabe, 
emakumezko langileen 
prekarietatearekin, gehienak 
lan-baldintza tamalgarrietan eta 
exijentzia eta erantzukizun 
handiaren mende. Tristatu eta 
haserretu egiten gaitu. Besteak 

ALEA

GUTUNAK

"AMONAK DIRA BERRIZ ERE 
ZAINKETEN KONPONBIDEA 
ETA KONTZILIAZIOA 
BIDERATZEN DUTENAK" 

beste, laster egoitza horietan 
biziko garen pertsonak izango 
garelako.

Kezkagarria da, halaber, 
inork ez hitz egitea 
kontziliazioaz. Badirudi ez 
dugula asko ikasi. Lana galdu 
ez dutenak lanera itzultzen 
dira. Baina aitona-amonak, eta 
batez ere amonak, dira berriz 
ere zainketen konponbidea eta 
kontziliazioa bideratzen 
dutenak. Noizko enpresek eta 
erakundeek bultzatutako 
kontziliazio-politika integrala? 
Aurten, udalekuak bertan 
behera geratuko dira. Joango 
direnen segurtasuna 
bermatzeko konpromisoa 
hartzea baino errazagoa da. 
Eta, bide batez, ehunka 
lanpostu desagertu dira. 
Horregatik ere kalera irten 
beharko da, ezta? Segur aski, 
udaleku eskaintza pribatua 
egongo da. Ordaintzeko aukera 
dutenentzat. Pribatizazioaren 
aurrean publikoa dena berriro 
ere. Badakigu pribatizazioak 
negozioa sustatzen duela, hau 
da, gutxi batzuen onurak, ez 
kalitatea eta lan baldintza 
duinak.

Azkenik, hurrengo 
astelehenetan, ekainaren 1etik 
aurrera, pentsiodunen 
mugimendua kalean izango da. 
Bistan da gutxieneko pentsio 
gisa 1080 euroko gure 
aldarrikapenak inoiz baino 
zentzu handiagoa hartzen 
duela. Izan ere, litekeena da 

datozen krisialdietan, ez baita 
konpondu nahi pertsonak 
erdigunean jarrita, gure 
pentsioak ezinbestekoak 
izatea, 2008an eta hurrengo 
urteetan izan ziren bezala, 
familia askori behar denean 
eusteko. 

Korrika!

ASIER AMONDO
KORRIKAREN KOORDINATZAILEA

Maialen Lujanbiok "euskarak 
behar du herri honen sistema 
eragilean" esan zuenetik, 
2019ko apirilaren 14an, 
Gasteizen, 22. Korrika 
prestatzen hasi ginen. Horrela 
esan ohi dugu: edizio bat 
amaitu orduko, hurrengoarekin 
hasi; hasteko, euskararen 
normalizazioaren aldeko lanak 
etenik ez duelako, eta, horrez 
gain, aspaldi ekin geniolako 
hurrengo edizioaren 
antolaketari. Izan ere, 2021eko 
martxoan, berriro aterako gara 
errepidera!

Bitartean, mundua, guztion 
bizitzak, hankaz gora jarri 
dituen egoera ezagutu dugu, 
koronabirusak eragindako 
krisia, hain zuzen. AEKn, 
hasieratik, gure jarduera 
guztietan, testuinguru berrira 
egokitzen saiatu gara, eta tinko 
jarraitu dugu Korrikaren 
antolaketan; are gehiago, 
etorkizunerako genituen 
asmoak aurkeztu ditugu 

dagoeneko, kultur 
sorkuntzarako beka, esaterako, 
zeinetara aurkezteko epea 
zabalik dagoen. [...]

22. edizioa badator, baina 
egoera guztietarako 
aurreikuspenak egin behar 
ditugulakoan gaude. Hasiak 
gara horretan: alde batetik, 
ezagutzen dugun Korrika egin 
ahal izateko, egokitzapenak 
egin behar izango ditugulako; 
beste alde batetik, Euskal 
Herriko bizimodua ez delako 
izango, zantzu guztien arabera, 
orain dela gutxi arte ezagutu 
duguna. Horretara moldatu 
beharko gara.

Korrikazaletzat ez ezik, 
aliatutzat ere bazaitugu; 
Korrikak zuei esker jarraitzen 
du bizirik. Hori dela eta, gure 
arteko komunikazioa inoiz 
baino gehiago indartu nahi 
dugu; alegia, zuen 
proposamenak eta kezkak jaso 
nahi ditugu, guztiok batera bide 
berriak aurreikus ditzagun. 

Mezu honen bidez, hasierako 
harremana egin nahi izan dugu. 
Laster guztion arteko ekinbide 
gehiago izatea espero dugu.

Jaso AEkren besarkadarik 
beroena, eutsi goiari eta 
gogoratu: tipi-tapa Korrika! 

BIDALI ZURE GUTUNA: 
erredakzioa@alea.eus
Testuarekin batera bidali izen-abizenak eta 
NAN zenbakia. ALEAk eskubidea du gutuna 
laburtzeko eta alea.eus-en argitaratzeko.

#HABE

K oronabirusaren 
ondorioz atzeratutako 
hizkuntza gaitasuna 

ebaluatzeko azterketak, 
ekainean egin beharko dituzte 
EAEko euskaltegietako B2, C1 
eta C2-ko ikasle guztiek, hilaren 
12tik 18ra, eta BECera joan 
beharko dute azterketak egitera. 
Aurreikuspenen arabera, 14.000 
lagun inguru joango dira. 

@ESTITXUUGARTE

SAREAN Ezin Eibartik Durangora joan lagunak 
bisitatzera, baina bai Irundik Barakaldora 
ehunka (edo milaka, ez dakigu oraindik) 
pertsonarekin azterketa bat egitera joan!
@ZupiriaB

LEIRE NARBAIZA 
ARIZMENDI
@txargain

Jaurlaritzak selektibitate azterketak BECen egitea 
planteatu du. Duela egun batzuk jakin genuen 
HABEren azterketak ere ekainean egingo zirela 
BECen. Zalantza. Hainbeste ikasle bil daitezke leku 
mugatu batean eta konfinamendu arauak bete?

KOLDO TELLITU 
@KoldoTellitu

Ulertu ezin ditudan arrazoiak medio, baten bati 
oso ideia ona iruditzen zaio milaka pertsona 
biltzea BECen ekainaren erdian, paperean 
azterketa batzuk egiteko.JOZULIN 

SEDICIÓS
@jozulin

Bitartean, @HABE_erakundea-k apustua igo eta 
azterketak egiteko BEC betetzeko mehatxua 
filtratu du. Zer atera liteke gaizki?MONDO 

ARTABURU
@DoneztebeArizti

Gaur HABEk azterketak argitaratu ditu. 
Ekainaren 15-18 artean izango dira idazmen 
probak. Konturatu al da Eusko Jaularitza aste 
honetan hizkuntza eskolako azterketak eta 
Uned azterketak izango direla? 

FERNANDO 
GARCIA

@fergarpen

Iritzia

IRUDITAN

Serengetikoak diruditen arren, Arabako larre batean hartutakoak 
dira irudiok, Gaubeako Karanka eta Fresneda herrien artean dauden 
lursailetan hain zuzen. Gaixorik zirudien behiaren gainean ibili dira 
dozenaka sai bi egunez, aberea guztiz desagertu arte. Airetik, 
"eguneko menuaren" ikuspegi ezin hobeak dituzte saiek eta 
berrogeitik gora kilometrora dagoen gorpu bat ere ikus dezakete. 
Goiz osoa harrapakinaren gainetik planeatzen ibili ondoren, 
arratsaldeko lehen orduan eraso egin diote eta minutu gutxian 
inguruko zuhaitzak eta larreak saiez bete dira. Gehienak bere 
txandaren zain egon dira, baina beste askok hilotzaren inguruan 
borrokatzen eman dituzte orduak. Araban, azken erroldaren 
arabera, 518 sai-bikote dago eta talde handiena Valderejon dago.
Argazkiak: PHOT.OK 

Saien dantza, Karankan

Bidali zure 
argazkiak testu 
labur batekin: 
erredakzioa@alea.
eus

Iritzia

ERREDAKZIOA GASTEIZ
Iragan maiatzaren 11an Orain 
Gasteiz plana iragarri zuenetik, 
astez aste normaltasun berrira 
egokitzeko hartuko diren neurrien 
berri eman du Gasteizko Udal Go-
bernuak. Hasteko, espazio publi-
koa egokitzeko neurriak izan ziren 
iragarritakoak eta ondoren etorri 
dira tokiko ekonomia suspertzeko 
neurrien plana eta gizarte politiken 
berrikuspena.

"Helburu hauek ditu Udalak: 
osasuna babestea; gasteiztar guz-
tien gizarte-ongizatea eta bizi-

kalitatea bermatzea, batez ere 
zailtasunei aurre egin behar dieten 
familiei begira; gure enpresak, gure 
saltokiak eta gure ostalaritza sus-
tatzea, eta inbertsio publikoa ardatz 
estrategikoetan mantentzea", na-
barmendu du alkateak planaren 
aurkezpenean.

Ekonomia suspertzeko neurriak
Ekonomia Sustapenaren Sailak 
bere aurrekontua birformulatu du, 
eta 2,7 milioi euroan balioetsitako 
Gasteizko Ekonomia Suspertzeko 
Planaren bidez tokiko merkatari, 

ostalari eta enpresei lagunduko 
diela iragarri du. Lehen alkateorde 
Maider Etxebarriak neurri ezber-
dinak iragarri ditu koronabirusak 
tokiko sare ekonomikoan izanda-
ko ondorioei aurre egiteko.

Enpresa txikietan segurtasun 
materiala eskuratzeko laguntzak 
bideratuko dira batetik (750.000 
euro), eta tokiko saltoki txikien eta 
ostalaritzaren defentsarako beste 
hiru motatako laguntzak ere egon-
go dira bestetik: hiriko merkatari-
tza enpresa txikien modernizazio-
rako laguntzak (220.000 euro), 
ostalaritza-establezimendu txi-
kientzako laguntzak (125.000 euro), 
eta murgiltze digitala zein online 
merkataritza sustatzeko laguntzak 
(100.000 euro).

Turismoari dagokionez, berriz, 
arlo horrekin lotutako produktuak 
sortzeko jardunean diharduten 
mikroenpresek edo autonomoek 
diru-laguntza berezia izango dute 
(40.000 euro).

Ahulenak babesteko politikak
Gizarte Politiken Sailak ere Covid-
19aren ondorioei aurre egin ahal 
izateko hainbat neurri azaldu ditu. 
Kontingentzia sozialeko Gizarte 
Neurrien Planak 11 milioi euro 
(aurreikusitakoa baino 2 milioi 
euro gehiago) bideratuko ditu  gi-
zarte-larrialdietarako laguntzeta-
ra eta udal laguntzetara. 

Egoera ahulean dauden fami-
lientzat alokairuko etxebizitzen 
programa bat martxan jarriko dute, 
eta 21 Zabalguneak erabilgarri 
dituen etxebizitzekin lotuta egon-
go dira.

Bestetik, adineko pertsonentza-
ko baliabideak errealitate berrira 
egokitzeko, etxebizitza komuni-
tario berriak eraikiko dira Hede-
gile kalean, egungo Aurora zain-
peko apartamentuetan. Proiektu 
berria aurten idatziko da, eta 
2021ean gauzatuko dira.

2 metroko distantzia gordetzeko mezuak margotu dira zenbait zebrabidetan. ALEA

Normaltasun berrira egokitzeko 'Orain Gasteiz' plana aurkeztu du Udal 
Gobernuak azken asteetan zehar, hiru helbururekin: espazio publikoa 
eraldatzea, ekonomia sustatzea eta gizarte politikak egokitzea

Hiria egokitzeko 
plana abian

Gaurkotasuna

Bakarrik edo isolatuta bizi diren 
pertsonen jarraipena egiteko dis-
positiboak martxan jarraituko du 
adinekoen zentro soziokulturalen 
jarduera eta programazioa berres-
kuratzen ez diren bitartean. Ha-
laber, adinekoei banakako lagun-
tza emateko proiektu bat garatuko 
da; zainketa eta lotura plan bat ere 
ezarriko da, besteak beste tekno-
logia berriak gehiago erabiltzeko.

Pandemian ahultasun-egoerei 
erantzuteko martxan jarri diren 
laguntzei jarraipena ematea pro-
posatu du Udalak, hala nola, etxez 
etxeko laguntza zerbitzuan hartu-
tako neurriei jarraipena emanez, 
edo haur eta nerabeen arreta arloan 
indarrean dauden zerbitzuak man-
tenduz.

Espazio publikoa egokitzea
Gasteizko Udalak 400.000 euro 
inbertituko ditu Espazio Publikoa-
ren Plana gauzatzeko. Gasteizko 
ia auzo guztietan ehun jarduera 
baino gehiago egingo dituzte, hi-
ria normaltasun berrira egokitze-
ko. "Ekintza hauen bitartez espa-
zio publiko berriak leku gehiago 
emango die oinezkoei, erosoagoa 
izango da, eta merkataritza dina-
mizatzen lagunduko du", azaldu 
du Amaia Barredo Mugikortasu-
naren eta Espazio Publikoaren 
zinegotziak.

Neurri gehienak aldez aurretik 
jasota zeuden Mugikortasun eta 
Espazio Publikoko planean, baina 
egoerak baldintzatuta eta osasun 
krisiari erantzuteko, lanen gauza-
tzea lehenestea bilatu du Udalak. 
Hiru eremutan diseinatu dira neu-
rriak: oinezkoak ibiltzeko espazioen 
hobekuntza, bizikleta-konexioak 
lantokietara eta industrialdeetara, 
eta azken hamarkadan identifika-
tutako super-etxadietan trafikoa 
baretzeko egokitzapenak.

Horretarako, leku gutxi duten 
eta jendetza biltzen den espazioe-

tan oinezkoentzako espaloiak 
zabaldu egingo dira; guztira  8,5 
kilometro izango dira egokituta-
koak.

Bigarrenez, hiriko lantoki eta 
industrialdeetarako bizikleta-
konexioak hobetzeko alternatibak 
ezarriko dira, bidegorri berriak 
eraikiz eta egungo bideetan no-
ranzkoak egokituz; 8 kilometro 
gehiago izango dira erabilgarri.

Azkenik, Mugikortasun Planean 
jasotako super-etxadien garape-
narekin jarraitzea lehenetsiko 
da. Datozen hilabeteetan gara-

tuko dira lan horiek, eta, aurretik, 
trafikoa murriztuko da eremu 
horietan: seinaleztapen-lanak 
egingo dira oinezkoei lehenta-
suna emateko, eta trafikoa ordu-
ko 20 kilometrora mugatuko da.

Neurri nagusien osagarri, beste 
zenbait jardueraren berri ere eman 
du udalak, hala nola, Trafiko Zer-
bitzuak 2 metroko distantzia gor-
de behar dela ohartarazteko mezuak 
margotzea  oinezkoentzako pasa-
bidetan, eta bestalde, 74 bizikleta-
aparkaleku eramangarri jarriko 
dira hiriko hainbat tokitan. 

Oinezkoen espazioa egokitu egingo da Gasteizko 88 kaletan. GASTEIZKO UDALA

Zortzi kilometro gehituko zaizkio egungo bizikleta bide-sareari. GASTEIZKO UDALA

Gaurkotasuna

ERREDAKZIOA
Covid-19ak eragindako osasun 
krisiaren osteko ekonomia sus-
pertzeko, 29 milioi euro inberti-
tuko ditu Aldundiak, 50 neurri 
ekonomiko biltzen dituen A Pla-
naren barruan. Lurraldeko Oga-
sunak beste 248,5 milioi euro 
txertatuko ditu zerga neurrien 
bitartez. Ahaldun nagusi Ramiro 
Gonzalezek ekonomia "Arabatik 
eta Arabarentzat" eraikitzeko 

beharra azpimarratu du. Aldundiak 
martxan jarriko dituen 50 neurri-
ren artean daude, besteak beste, 
ekintza ekonomikoak, zergen 
arlokoak, finantzetakoak eta kon-
tsumoa sustatzeko neurriak.

Estrategia hau "sektore guztien 
aliantzetan eta parte-hartzean" 
oinarritu du Aldundiak; eta toki-
ko kontsumoa krisitik ateratzeko 
"gako nagusia" dela azpimarratu 
du ahaldun nagusiak: "Gure lu-

rraldean sinesteko garaia da, ha-
ren potentzialean, haren taberna 
eta saltokietan, haren baliabide 
turistiko eta kulturaletan, gure 
auzoko dendan, gure herrian... 
Arabaren alde egiteko garaia da", 
azpimarratu du Ramiro Gonza-
lezek.

Plan ekonomikoak hamar bloke 
ditu, xede komun bat daukatenak: 
enplegua mantentzea lurraldea-
ren sektore ekonomiko guztietan; 
batez ere, krisialdiak gehien kal-
tetu dituenetan: autonomoak, 
emakumeak eta 45 urtetik gora-
koak, tokiko produktoreak, kul-
tura arloa, edo turismoa.

Gainera, iragarri du inbertsioak 
egiten jarraituko dutela, eta ho-
rretarako 60 milioi euro bidera-
tuko dituela Aldundiak, eta ziur-
tatu du zerga-bilketaren jaitsierak 
(%20koa, aurreikuspenen arabe-
ra) ez duela politika sozialetan 
eragingo.

Besteak beste, herrialdean kontsumoa bultzatzeko neurriak prestatu ditu Aldundiak. ALEA

29 milioi, Araba 
suspertzeko 
Arabako ekonomia suspertzeko A Plana aurkeztu du Diputazioak. 50 
neurri ekonomiko biltzen ditu Covid-19ak eragindako osasun krisiaren 
ostean herrialdeko ekonomia laguntzeko.

Gaurkotasuna

MIKEL BURUAGA GASTEIZ
AHTaren aurkako herri mugimen-
duen ekimenez, Hego Euskal 
Herriko sektore desberdinetako 
kolektibo ugarik Orain Ardura 
ekimena abiatu dute,  aldarrikapen 
argi batekin: Covid-19ak eragin-
dako krisiaren testuinguruan, 
AHTaren proiektuak gelditzea eta 
inbertsio ekonomiko hori "pre-
miazko beharretarako erabiltzea".

Osasun sistema publikotik ha-
sita, zerrenda luze bat plazaratu 
dute azpiegitura handi horien 
gastuak birbideratzeko aukerei 
dagokionez: "Adinekoen, men-
dekoen eta hauek zaintzen dituz-
ten pertsonen zaintza; pentsio 

duinak; oinarrizko diru sarrerak; 
kalitatezko hezkuntza publikoa; 
euskararen sustapena; elikadura 
burujabetzerako hautua; kalita-
tezko zerbitzu sozialak; zainketak 
nabarmentzea".Covid-19aren 
krisiak "gogor" kolpatu dituen 
sektoreetaz bizi diren pertsonak 
babestea ere proposatu dute: ko-
mertzio txikiak, edota kulturgileak.

Halaber, "krisi ekologiko eta 
soziala kontuan izango dituen 
eredu ekonomiko berrien beharra" 
azpimarratu dute."Bizi dugun 
egoera honetan, arduraz jokatze-
ko eskaera da luzatu nahi duguna, 
pertsonen osasuna eta bizi bal-
dintzak kolokan diren momentu 

honetan, baliabideak berauen 
ongizatea bermatzeko izan dai-
tezen", adierazi dute.

15.000 milioi euro
Orain Ardura ekimenaren susta-
tzaileen arabera, 15.000 milioi 
euro inguruko kostua izango luke 
Hego Euskal Herriarekin lotura 
duten eta aurreikusita dauden 
AHTaren proiektu guztiak eraiki-
tzeak. Etorkizun "zalantzagarria-
ren" aurrean, "iraganeko akatsak" 
ez errepikatzeko eskatu diete 
erakundeei.

Taldearen esanetan, milioi bat 
biztanleko abiadura handiko tren 
kilometro gehien duen estatua da 
Espainia; baina erabilerari dago-
kionez, bidaiari ratio txikiena du 
kilometro bakoitzeko. Aurreiku-
sitako AHTaren atal guztiak erai-
kiko balira, Espainiako estatuko 
kilometro ratioa bikoiztuko luke-
te Euskal Autonomia Erkidegoak 
eta Nafarroako Foru Erkidegoak.

Une honetan, ia 5.000 milioi 
euro gastatu dira Euskal Y-an eta 
Iruñea eta Castejon arteko lanetan. 
Gainera, beste proiektu batzuk 
ere mahai gainean daude: besteak 
beste, Miranda Ebro eta Gasteiz 
lotzeko lanak, Arabako Haranak 
zeharkatzen dituena; Iruñea eta 
Euskal Y-a lotzeko proiektua, Sa-
kana eta Lautada zeharkatuko 
dituena; eta hiriburuetako AHT-
ko sarrera guztiak.

Atxikimenduen zerrenda zabala
Eragileen zerrenda luzearekin 
batera, gehiengo sindikalaren 
atxikimendua azpimarratu dute 
antolatzaileek, eta baita pentsio-
dunen mugimenduarena eta mu-
gimendu feministarena ere. Ho-
rrekin batera, kolektibo zein 
norbanakoak gonbidatu dituzte 
atxikimendua ematera Orain Ar-
dura ekimenaren webgunearen 
bidez.

Orain Ardura ekimena aurkeztu dute aste honetan Txagorritxuko atarian. MIKEL BURUAGA

Abiadura, behar 
sozialetara
AHTrako aurreikusitako inbertsio ekonomiko guztia "premiazko 
beharretarako" erabiltzea eskatu dute Orain Ardura ekimenaren 
inguruan bildu diren eragile sozialek eta sindikalek.

Gaurkotasuna

Iraultza ekarriko omen du 
telefonia mugikorrean 5G 
sistemak. Diotenez, latentzia-
denbora izugarri txikituko da, 
eta horrek ahalbidetuko du 
gailu batetik bestera 
informazioa inoiz baino arinago 
igarotzea, gidatze autonomoa 
edota urrutiko kontrola behar 
duten jardunak izugarri 
erraztuz. Ez da kontu hutsala 
latentziarena, eta iraganean, 
zinez arazo handia zen. 
Albisteak eta komunikazioak 
mantso zihoazen garaian, 
informazio jario azkarrena zaldi 
batek egun batean egin 
zezakeen ibilbidea zen. 
Abiadura indartzeko, 
erromatarren garaien hasita, 
posten sistema abiatu zen; 
zaldia nekatuta zegoenean zaldi 
berri bat eskuratzeko etxe-
sistema, hain justu.

Horregatik, XIX. erdialdean 
telegrafo optikoa erabiltzen 
hasi zenean, iraultza txikia 
gertatu zen. Paristik goizeko 
hamarretan bidalitako mezu 
bat arratsaldeko lauetarako 
Madrilen zegoen. Di-da batean, 
garaiko estandarren arabera. 

Aurrekariak zeuden arren, 
berez asmakizun berria 

Frantzian agertu zen 
aurrenekoz, eta handik beste 
hainbat herrialdetara zabaldu 
zen, hala nola Erresuma Batura, 
Suediara edo Ameriketako 
Estatu Batuetara. Euskal 
Herriari dagokionez, lehen 
saiakerak Lehen Karlistadarekin 
(1833-1840) hasi ziren, liberalek 
Zadorraren blokeo linea ezarri 
zutenean, Gasteiz eta Miranda 
Ebroren arteko komunikazioak 
babestu ahal izateko. 
Horretarako, dorre berri batzuk 
eraiki zituzten, baina baliatu 
zituzten ere eraikita zeuden 
beste eraikin batzuk, hala nola 
Gasteizko katedralaren dorrea 
edo Miranda Ebroko gaztelua.

Alabaina, urte batzuk pasata, 
azpiegitura modu antolatuan 
eraikitzea erabaki zuen 
Espainiako Gobernuak, haren 
komunikazio beharretarako. 
Hiru linea nagusi antolatu 
zituzten, guztiak Madril 
erdigunean zeukatenak: Cadiz, 

Bartzelona eta Irun izan ziren 
Espainiako hiriburuarekin 
lotzeko aukeratutako nodoak. 
Irunekin lotzen zuen linea –
Gaztelako Linea izenez 
ezaguna–, 52 dorrez osatuta 
zegoen, eta horietatik sei 
Araban zeuden: Quintanilla de 
la Ribera, Argantzon, Gasteiz, 
Argomaiz, Dallo eta Mezkia 
izan ziren aukeratutako 
kokalekuak. "Oso modu 
antolatuan egin zuten", azaldu 
du Ondare Babesa enpresako 
arkeologo Javier Ajamilek. "Ahal 
zenean, dorreen artean antzeko 
distantziak mantentzen 
saiatzen ziren".

Ondarea berreskuratzea
Osterantzean, eta aspaldian 
izan zuten garrantzia ahaztuta, 
eraikin horien oroimena urte 
luzez galduta egon da, eta dorre 
horietako batzuen kokapen 
zehatza ere ez zegoen batere 
garbi. Ajamil izan da, hain 
justu, informazio nahasi 
horretan argibide bila egon den 
ikertzailea. 

"Jaurlaritzako Kultura 
Ondarearen Zentroak telegrafia 
optikoaren gaineko ezagutzan 
nolabaiteko ordena jarri nahi 
zuen. Izan ere, ondareari 
buruzko inbentarioan apenas 

Telegrafo optikoa: tarte 
laburreko iraultza
XIX. mendearen erdialdean Irunetik Madrilera zihoan telegrafo optikoa Arabatik igarotzen zen. Azpiegitura 
horretan erabiltzen ziren sei dorreetatik gaur bat baino ez da kontserbatzen. Hamarkada batez baino ez 
zen egon martxan, ondorengo iraultza batek lekua kendu zion arte.

PARISTIK GOIZEKO 
HAMARRETAN 
BIDALITAKO MEZUA 
MADRILEN ZEGOEN 
ARRATSALDEAN

Quintanilla de la Riberako dorrea, zaharberritu ondoren. J. AJAMIL / ONDARE BABESA

azaltzen zen halako dorrerik; 
eta, agertzen zirenak gaizki 
lokalizatuta zeuden", 
gogorarazi du Ajamilek. Hortaz, 
Ondare Babesatik informazio 
hau guztia ordenatzeko 
proposamena egin zieten 
erakundeei, eta lanari ekin 
zioten. 

2013an burutu zuten landa-
lana; ikasitakoa Madril-Irun 
lineako telegrafia optikoko 
dorreak Euskal Autonomia 
Erkidegoan barrena (1846-1855) 
izeneko liburuan jasota dago. 
Argitalpena PDF formatuan 

dago eskuragarri, Jaurlaritzaren 
web orrialdean. 

Ajamilek adierazi duenez, 
aurreko ikerketak batez ere Jose 
Zufiaurre etnografoak 
idatzitako artikulu batean 
abiatzen ziren. Euren lanean, 

berriz, arkeologia-
prospekzioaren teknika erabili 
dute, tokian bertan ingurunea 
aztertzen. Oso lagungarria izan 
zela dio. "Adibidez, horri esker 
konturatu gara lan horretan 
aipatzen ziren dorre batzuetatik 
ez zela hurrengo dorrea 
ikusten". Horrek aukera eman 
die ikertzaileei bereizteko 
zeintzuk ziren benetan lineari 
zegozkion dorreak. Bestetik, 
dorrearen arrasto fisiko 
nabarmenik geratzen ez zen 
lekuetan, hainbat zantzu 
aurkitu dituzte, hala nola 
silarriak edota gertuko 
harrobiak. "Hori funtsezkoa 
izan zen dorre horien 
lokalizazioa ebazteko, oso 
arrasto fisiko gutxi zeudelako 
Araban, Nafarroan eta 
Gipuzkoan".

Teknologia ezezaguna
Agian hain arrasto gutxi geratu 
izanagatik eta linea bera urte 
batzuetan baino ez zelako egon 
indarrean, gaiari buruzko 
oroimen kolektiboa galdu dela 
azaldu du Ajamilek. "Landa 
lanean ari ginela, jendeari 
galdetzen genionean, pertsona 
bakar batek baino ez zigun 
esan gaiaren bueltan zerbait 
entzuna zuela, baina 
gainerakoek soilik dorreaz edo 
gazteluaz hitz egiten ziguten, 
eta ez zekiten telegrafo 
optikoari lotuak egon zirenik". 

Arabari dagokionez, gaur 
egun Quintanilla de la Riberan 
kokatuta dagoen dorrea baino 
ezin da zutik ikusi, 
zaharberritua dagoelako. 
Bertan seinaleak bidaltzeko 
erabiltzen zen bastidorearen 
berreraikitze bat dago, eta 
Administrazio Batzarrak 
eraikinean aterpe bat jartzeko 
asmoa du. Argantzongo 
dorreari dagokionez, egituraren 

Irunen hasita, Madrilerako bidea egiten zuen telegrafo optikoak. ALEA

Argantzongo dorrearen arrasto batzuk besterik ez dira geratzen. J. AJAMIL / ONDARE BABESA

"ARABAN OHIKOA DEN 
BEHE-LAINOAK 
KOMUNIKAZIOA 
OZTOPATZEN ZUEN"
JAVIER AJAMIL, ARKEOLOGOA

metro eta erdi inguru baino ez 
da kontserbatzen. Gainerakoak, 
txikituta daude.

Desagertutako azpiegiturak ez 
du, beraz, ez musealizaziorik 
ezta aparteko seinalizaziorik 
ere. "Proiektua egin genuenean, 
horri begirako proposamen bat 
landu genuen, baina ez da 
gauzatu", dio Ajamilek.

Arabatik kanpoko egoera ere 
ez da oso txukuna. Tolosako 
dorrea garbitzeko auzolandegi 
bat egin zutela azaldu du 
adituak, baina, gainerakoan, oso 
arrasto gutxi daude. "Altsasukoa 
da seguruenera kanpotik 
hoberen kontserbatu dena".

Arrakasta apala
Arpilatzeagatik desagertu dira 
dorre gehienak. "Behin dorrea 
erabiltzeari uzten ziotela, erraza 
zen idi-gurdi batekin 
bertaratzea, harri horiek beste 
nonbaitera eraman eta 
berrerabiltzeko. Oso harri onak 
ziren, gainera. Zentzu horretan, 

asko lagundu zuen linea 
komunikabideetatik gertu 
egoteak. Gure kasuan, egungo 
N-1 errepidearen parean dago". 

Bide ezagunetatik gertu 
egotea beharrezkoa zen, 
dorreren batek huts egitekotan, 
mezu-katea eten ez zedin. 
"Adibidez, Arabaren kasuan, 
oso ohikoak dira behe-lainoak, 
eta horrek komunikazioa 
oztopatzen zuen". Modu 
horretan, mezua zertxobait 
mantsotu egiten zen arren, 
informazioak bere bidea 
jarraitzen zuen, zaldiz 
eramaten baitzen hurrengo 
dorrera". 

Mezua bidali ahal izateko, 
noski, era batean edo bestean 
kodetu behar zuten. 
Horretarako, zurezko langetak 
erabiltzen zituzten. Horien 
kokapenaren arabera osatzen 
zen mezua. Mezu horien 
esperoan ari ziren funtzionario 
batzuk, gehienak armadaren 
lizentziatuak. Mezua abiatzeko, 

langeten kokapen zehatz bat 
jartzen zen dorrean, eta 
hurrengo dorreak mezua 
jasotzen hasteko prest 
zegoenean beste kokapen 
batekin erantzuten zuen. Soilik 
orduan hasten zen mezua 
bidaltzen. 

Aurreko tresnen aldean 
abiadura handia lortzen zen 
arren, handik urte gutxira 
iraultza are handiagoa ekarri 
zuen beste garapen berri batek: 
telegrafo elektrikoa. "Hau askoz 
azkarragoa eta merkeagoa zen", 
nabarmendu du Ajamilek. 
"Behin linea martxan jarrita 
zegoela, igortze lanetan eta 
jasotze lanetan lagun bana 
besterik ez ziren behar". Morse 
kodearen laguntzarekin, 
telegrafo elektrikoak gure gaur 
egungo munduaren oinarriak 
jarri zituen. Ondorioz, 1855. 
urterako, martxan jarri eta 
bederatzi urte eskasera, 
telegrafo optikoa akabatuta 
zegoen.  

Quintanilla de la Riberako dorrea, garaiko grabatu baten arabera. ALEA

Hamaika saltsa

Atauri Art, formatu berezian

ERREDAKZIOA

 
Antolatzen ari diren Atauri Art 
jaialdiaren bederatzigarren 
edizioan pentsatzea "zaila" izan 
dela diote Arratiandi Kultur 
lkarteak eta Bapateanek: 
"Ziurgabetasun egoera oso 
aldakorrean baikaude, eta ez 
baitu epe luzera planifikatzeko 
aukerarik ematen".

Hala ere, Mendialdeko zirku 
eta kale-antzerki jaialdiaren 
antolatzaileek ekitaldia 
mantentzea erabaki dute, 
"formatua zehazten diren 
segurtasun-eskakizunetara 
egokituz". Osasun egoerak 
zalantzak eragin dizkiela onartu 
dute, baina "krisiak bereziki jo 
duen sektoreari laguntzeko 
unea" dela uste dute.

Iraileko bigarren asteburuan 
izango da, eta emanaldi guztiak 
gune ireki bakar batean egingo 
dira: Arraia-Maeztuko udal-
igerilekuetan. Esparrua, 
edukiera, sarrerak eta irteerak 
"hobeto kontrolatu" nahi 
dituzte horrela; eta osasun-
araudian oinarrituta 
desinfekzio-protokoloa 
diseinatzen ari dira jada.

Edukiera mugatua izango da, 
eta eskualdeko herritarrei 
lehentasuna emango zaiela 
azpimarratu dute 
antolatzaileek.

Kultura herrikoi eta hurbila
Dagoeneko lanean ari dira 
jaialdia berme guztiekin 
antolatu ahal izateko.

Finantziazioa bilatzen ari dira, 
besteak beste: "Beste urte 
batzuetan baino ikuskizun 
gutxiago izango ditugu, baina 
beste gastu batzuei ere aurre 
egin beharko diegu", azaldu 
dute; izan ere, beharrezko 
babes-materiala erosi eta 
aulkiak alokatu beharko dituzte, 
jende guztia eserita egon dadin 
ekitaldietan.

Oraingoz, emanaldiak lotzeari 
ekin diote, aurtengo kartela 
diseinatzearekin batera. 
Horretarako, kartel lehiaketa 
bat jarri dute martxan, eta orain 
bozkatzeko fasean dago.

Atauri Art jaialdiko 
antolatzaileek "kultura herrikoi 
eta hurbilaren aldeko" apustua 
egiten jarraitzeko asmoa dute: 
"Beti izan da funtsezkoa 
jendearen parte-hartzea, eta 
badakigu edizio honetan inoiz 
baino garrantzitsuagoa izango 
dela".

Halaber, edizio hau 
antolatzeko zailtasunak izango 
dituztela badakitela diote, eta 
baita "oso baldintza berezietan" 
egingo dela ere. Horregatik, 
Atauri Art posible egiten 
jarraitzera animatu nahi dute 
jendea. 

Atauri ART irailaren bigarren asteburuan egin nahi dute. ALEA

Mendialdeko kaleko antzerki eta zirku jaialdia irailaren bigarren asteburuan egingo dute, Arraia-Maeztuko 
igerilekuetan; formatua egokituko dute eta segurtasun neurri guztiak bermatuko dituzte.

Hamaika saltsa

GEU, bide berriak arakatzen 

A. AMENABAR

 
Azken hilabeteak ez dira etena 
izan GEU elkartearentzat; 
aurretik antolatuta zituzten 
hainbat egitasmo mundu 
digitalera bideratu dituzte, eta 
bide berrien bila beste pauso 
batzuk ere eman ditu Gasteizko 
euskara elkarteak. Tarte honek, 
gainera, hausnarketarako eta 
hainbat gai mahai gainean 
jartzeko ere balio izan du: 
euskararekiko jarrera 
orokortuari kezkaz begiratzen 
diote, eta atzetik datorren krisi 
ekonomikoa ardura nagusia 
dute egun.

Konfinamenduak iraun 
bitartean, erakundeetatik egin 
den euskararen erabilera 
"eskasa" nabarmendu du 
elkarteko koordinatzaile Azaitz 
Unanuek: "Aurretik 
lehentasuna ez bazen, are 
gutxiago gaur. Euskara 
bigarren mailakoa da agertzen 
denean, eta zenbaitetan agertu 
ere ez da egiten". 
Erakundeetatik egiten diren 
deialdi eta agerraldietan erdara 
nagusi dela dio, "eta horrek 
larritu egiten gaitu, erakundeek 
euskarari benetan nolako 
garrantzia ematen dioten 
erakusten duelako". 

Euskararekiko jarrera hori, 
halaber, krisi ekonomikoarekin 
"larriagotuko" ez ote den kezka 
du Unanuek. "Alegia, lehen 
gutxi bazegoen, orain gutxiago 
izatea euskararentzat". GEU 
elkartera ere murrizketak 

ezinbestean helduko direla uste 
du, erakundeek hala jakinarazi 
dutelako, eta ondorioz hainbat 
programa bertan behera utzi 
beharko dituzte. Besteak beste, 
arduratuta daude Euskaraldia 
aurrera eramateko Udalarekin 
aurreikusitako kontratua sinatu 

gabe dagoelako. "Beraz, gaur 
gaurkoz, ez dakigu Udalak 
Euskaraldiaren dinamizazio, 
formazio eta komunikaziorako 
aurreikusitako kontratua 
gauzatuko den. Eta honek 
kolokan jartzen du Euskaraldia 
Gasteizen".

Jaietako protagonistak
Aurrera begirako jarduerekin 
zer gertatuko den argitu 
bitartean, tartean Gasteizko 
jaietan GEUk egin ohi duen 
programaren inguruko 
erabakiak hartu aurretik, 
bestelako jarduerekin jarraitzen 
du elkarteak. Hain zuzen, 
hiriburuko jaiak protagonista 
izango dituen elkarrizketak 
antolatu dituzte Instagramen 
ekainaren 3an, 4an eta 5ean; 
Gorka Ortiz de Urbina Zeledon,  
Txosna Batzordeko Jon Ander 
Resa eta Blusa eta Neska 
komisioko Maite Rey izango 
dira hizlari, hurrenez hurren, 
16:30etik aurrera. "Aisialdiaren 
inguruko beste elkarrizketa 
sorta bat antolatu genuen 
aurretik, eta erantzun ona 
ikusirik Gasteizko jaien 
inguruko hausnarketa hau 
egitera animatu ginen", azaldu 
du Unanuek.

Haurrentzako tartea ere 
izango dute egun hauetan. 
Txokolatezko bizkotxo bat 
egiten ikasiko dute ostegunean, 
maiatzaren 28an, eta koloretako 
gatz potea 29an. Instagramen 
jarraitu ahal izango dira hauek 
ere, 17:00etatik aurrera. 

Mintzalagunen saioak, online. GEU ELKARTEA

Azken hilabeteetan erakundeek euskara "alboratuta" utzi izana salatu dute elkartetik, eta joera hori 
hurrengo hilabeteetan etorriko diren murrizketetan ere ez ote den islatuko kezka agertu dute.

"EUSKARA AURRETIK 
ERAKUNDEENTZAT 
LEHENTASUNA EZ 
BAZEN, ARE GUTXIAGO 
GAUR EGUN" 

Hamaika saltsa



Jakina da azken hilabeteotako 
egoerak zeharo eraldatu duela 
gure egunerokotasuna, 

ezinezkoak irizten genituen 
agertokiak planteatuz, ziurtzat 
emandako aukerak kolokan jarriz 
eta distopia hautemangarri 
bilakatuz. Horrenbestez, 
enpresen jardueran eta lan 
egiteko moduetan ere 
ezinbestean jazo dira aldaketak. 
Hasieratik etorkizun hurbila 
lausotuta agertu izan da, honi 
modu eraginkorrean erantzuteko 
baliabideak zanpatuta ziruditela 
maiz, baina, aitzitik, irtenbidea 
aurkitu eta onik ateratzeko bideak 
aurki daitezkeelakoan nago; 
esaterako, ezaguna bazuten ere 
orain arte baldintza zehatzetara 
mugatzen zuten telelanaren alde 
apustu egin behar izan dute 
erakunde askok. 

Izan ere, enpresek, edozein 
entitatek bezala, beharrezkoa 
dute malgutasuna garatzea, 
egoera berriei aurre egin eta 
moldatzea, nekez biziraun 
baitezakete gurea dugun egoera 
aldakor honetan. Biziraupen hau 
ez da (eta ez du izan behar), soilik 
ekonomikoa, baizik eta enpresak 
ingurunea eta gizartearekin 
elkarreragiten duen heinean bere 

erantzukizuna duela onartu eta 
hauetara egokitzea da. Sor 
ditzakeen kalteak ekiditen saiatu 
ez ezik onurak ere izateko, 
nahitaezkoa da zuzenean bere 
ekintzetatik eratortzen ez diren 
errealitateak bere gain hartzea.

Agerian geratu da oraingoan: 
osasuna edo bizitza jokoan 
dauden ustea zabaltzen denean, 
pisua galtzen du etengabe eta 
uneoro ekoiztera eta 
kontsumitzera bultzatzen gaituen 

indarrak, geldiagotu egiten da 
bizi-erritmo frenetikoa. Eta honek 
ez du zertan negatiboa izan. Are 
gehiago, beste aldagai batzuk ere 
kontuan hartzea ahalbidetzen da, 
askotan merezi duten arreta jaso 
izan ez dutenak, hala nola 
lan-bizitza eta familia uztartzea, 
gure aisialdia edo 
gainontzekoekiko harremanak, 
beste batzuen artean.    

Aldaketek, orokorrean, 
etengabeko hobekuntza 
bultzatzen dute, norberaren 
burua berrikusteko, gainditzeko 
eta ikasteko aukera. Printzipioz 
kaltegarria izan daitekeen 
gertakaritik emaitza positiboa lor 
daiteke erresilientziaz murgiltzen 
bagara bertan, eta hori da, hain 
zuzen ere, egoera honetan 
ondorioztatu genezakeena. 
Ingurunea eta langileentzat 
mesedegarriagoak diren lan 
egiteko moduak aurkitzea da, 
hortaz, xedea. Hautabiderik ez 
duelako bada ere, enpresak 
barneratu beharra dauka 
ingurugiroaren premietara 
erantzuteko garrantzia, alegia, 
inoiz baino gehiago azkenaldian 
nabarmendu den bezala, 
pertsonon eta inguruaren 
ongizatea dela funtsezkoena.  

Etengabeko aldaketak

PIXABAY

IONE BAHON BRAVO
OREKA IT

TEKNOLOGIA

ALDAKETEK 
NORBERAREN BURUA 
BERRIKUSI, GAINDITU 
ETA IKASTEKO AUKERA 
BULTZATZEN DUTE

Prestaketa

1. Hasteko, oinarri-orea egin: arrautza bat, 150 gramo irin, 70 gramo 
gurin eta 35 gramo azukre nahastu. Ore trinko eta uniformea izan 
arte. Hori lortzean, hozkailuan ordubetez utziko dugu.

2. Bitartean, konpota prestatuko dugu 2 edo 3 sagar (tamainaren 
arabera), jengibrea, kanela-adar bat eta gatz eta azukre pixka 
batekin.

3. Tarta montatu ahal izateko, 2 sagar xafletan moztuko ditugu, ahal 
bada mandolinarekin, oso mehe geratzea oso garrantzitsua baita.

4. Kazolan jalkitzen utzi dugun orea luzatzeko unea da. Konpota-geruza 
mehea orearen gainean jarri, eta sagar-xaflekin tapatu, oinarri osoa 
estalita geratu behar dela kontutan hartuz. Lehen geruzari kanela, 
jengibrea, azukrea eta limoi pixka bat gehituko ditugu. Bigarren 
geruza egin behar dugunez, prozesu bera errepikatuko dugu.

5. Azkenik, 180 gradutan laberatu 20 minutuz eta beste 10 minutuz 160 
gradutan. Orain, postre honetaz gozatzea besterik ez da falta. 
Kanela-ukitu batekin osatzea gomendatzen dizuegu. On egin!

Pixkanaka-pixkanaka, 
deseskalatze-prozesua 
aurrera doa, eta une 

aproposa da postre bat 
prestatzeko eta etxekoekin 
elkarbanatzeko. Aste honetan, 
jatetxeko sukaldera itzuliko gara, 
baina etxean tartetxo bat atera 
dugu azken postrea prestatzeko. 

Nolanahi ere, azken 
hilabeteotan etxean denbora 
asko pasatu dugu, eta gure 
elikadura modu orekatuan inoiz 
baino gehiago zaindu behar izan 
dugu. Funtsezkoa da 
immunitate-sistema ona izatea, 
eta horren araberakoa da, neurri 
handi batean, erosteko eta 
elikatzeko dugun modua.

Museo del Organokook, hain 
egoera berezian, inoiz baino 
gehiago tokian tokiko ekoizleen 
sarearen aldeko apustua egiten 
dugu. Ahal den guztietan, tokiko 
produktua, ekologikoa eta 
sasoikoa erabiltzen baitugu gure 
etxeetako sukaldeetan. 

Sagar         
tarta fina
CANDIDA HURTADO
MUSEO DEL ORGANO

Osagaiak    

Euskararen Agenda

Katedrala bisitatzeko aukera

Gasteizko Santa Maria katedralak Obretan eta irekita 
kartela eskegi du berriro. Ekainaren 2tik aurrera, bisita 
libreak egin ahalko dira katedraleko areto guztietatik, 
kripta, nabea, dorrea eta elizpea barne hartuta. 
Bisitariek maskara eta eskularruak erabiliko dituzte 
jendeak elkar gurutzatzea eta pilatzea saihesteko 
behar bezala seinaleztatuta egongo den ibilbide 
osoan. Bisita txartela jasotzean, audiogiden edukia 
jarriko da bisitarien esku, telefono mugikorrean doan 
deskargatu ahalko dena. Oraingoz, ekainean egingo 
da bisita-eredu berri hau, astelehenetik larunbatera, 
11:00etatik 14:00etara eta 16:30etik 18:30era; 
uztailerako ohiko bisita gidatuak berreskuratzea 
aurreikusi dute.SANTA MARIA KATEDRALA

Errekaleor auzoko jaiak, larunbatean

Errekaleorretik kaleak eta espazioak berreskuratzeko 
bidean, pausu berri bat emango dute asteburuan; 
hain justu ere, larunbatean, maiatzak 30, auzoko jai 
herrikoiak ospatuko dituzte. Festa "oso bereziak" 
izango direla iragarri dute, "kaleak berrartzeaz 
aparte, osasun neurriek zentralitatea izango 
dutelako". Egun osoko egitaraua prestatu dute: 
10:00etan, txupina eta ekitaldia egingo dute, eta 
ordubete beranduago, RKtukada eta marianitada 
estatikoa. Bazkaria ere izango dute, bakoitzak bere 
janaria eramanda. Bazkalostean, bingo 
musikatuaren eta kontzertuen txanda izango da: 
Leon Ruiz, Sars27, No Name eta Kutxaratxas igoko 
dira agertokira.   ERREKALEOR BIZIRIK

'Euskal Herrian Sortua', ekainaren 6an

Gasteizko Jimmy Jazz aretoa martxan da berriro, eta 
ezohiko egoera baliatuko dute Euskal Herrian Sortua 
streaming bidezko musika jaialdia egiteko. Ekainaren 
6an, 17:00etatik aurrera, lau talde arituko dira 
oholtza gainean: Arkada Social (Arrasate), Rotten 
XIII (Tafalla eta Larraga), Brigade Loco (Bergara, 
Hernani eta Deba) eta The Guilty Brigade (Iruñea). 
Zuzeneko streaminga jarraitzea doakoa da, Jimmy 
Jazzen inguruko hainbat sare sozialetan: tartean, 
Jimmy Jazz, Mauka, Hala Bedi, Gasteiz Calling, 
Barna & Roll, Panda Artist, Musika Zuzenean edo 
Hamaika Telebistan ikusi ahalko da. Osasun krisiak 
eragindako galera ekonomikoak arintzeko 
borondatezko diru-ekarpenak jasoko dira.JIMMY JAZZ



Irakurleen txokoa

ALEAren 5 
harpidetza
zozketan
Sarean erabiltzen duzu 
Arabako ALEA eta orain 
papereko aldizkaria jasotzea 
gustatuko litzaizuke? Zure 
inguruko norbaiti ALEAren 
harpidetza eskuratzeko 
aukera eman nahi al diozu? 
Laboral Kutxaren babesari 
esker, ALEAk 5 harpidetza 
zozkatuko ditu parte-hartzaile 
guztien artean. Parte hartu 
zozketan, ekainaren 9a baino 
lehen; irabazleak ekainaren  
12an jakinaraziko ditugu 
webgunean eta papereko 
edizioan ere. Zorte On!

***OHARRA***: Bazkide-
zenbakirik ez baduzu, 000 
idatzi.

Eta gogoratu: Arabako 
euskarazko kazetaritza 
babesteko, edozein unetan 
egin zaitezke ALEAkide. 
Aukeratu orain zure modua: 
alea.eus/harpidetzak

www.alea.eus/zozketak

